
TOMORQA XO‘JALIGI FAOLIYATIDAN 
KELADIGAN DAROMADLARNI 
IQTISODIY PROGNOZLASH
Ulugbek Nurullaev 

Annotatsiya. Mazkur ilmiy tadqiqot ishida Samarqand viloyati statistika ma’lumotlari asosida viloyatda tomorqa 
xo‘jaliklari faoliyatining 2026–2032-yillar prognoz ko‘rsatkichlari ishlab chiqilgan. Prognoz ko‘rsatkichlarini ishlab 
chiqishda ARIMA modelidan foydalanilgan. Tahlil natijalariga ko‘ra, Samarqand viloyatida 2032-yilda 2025-yilga 
nisbatan tomorqa xo‘jaliklari soni 97,3 mingga yoki 16,1 foizga oshishi va viloyatda o‘rtacha tomorqa yer maydoni 
0,3 sotixga yoki 6,4 foizga kamayishi ilmiy asoslangan. Olingan tahlil natijalari asosida tomorqa xo‘jaliklari faoliyatini 
rivojlantirish borasida ilmiy asoslangan takliflar ishlab chiqilgan.

Kalit so‘zlar: tomorqa xo‘jaligi, AR, ARMA, ARIMA, ekin maydoni, Dickey–Fuller testi, oq shovqin.
Abstract. This study develops forecast indicators for household plot farming activities in the Samarkand Region 

for 2026–2032 based on regional statistical data. The ARIMA model was used to generate the forecasts. The results 
indicate that, by 2032, the number of household plot farms in the Samarkand Region is expected to increase by 97.3 
thousand, or 16.1%, compared with 2025, while the average household plot area is projected to decrease by 0.3 
sotix, or 6.4%. Based on the findings, scientifically grounded proposals for the development of household plot farming 
activities were formulated.

Keywords: household plot farming, AR, ARMA, ARIMA, cultivated area, Dickey–Fuller test, white noise.
Аннотация. В данной научно-исследовательской работе на основе статистических данных Самаркандской 

области разработаны прогнозные показатели деятельности приусадебных хозяйств региона на 2026–2032 
годы. Для разработки прогнозных показателей использована модель ARIMA. По результатам анализа 
установлено, что в Самаркандской области в 2032 году по сравнению с 2025 годом количество приусадебных 
хозяйств увеличится на 97,3 тыс., или на 16,1 %, а средняя площадь приусадебного земельного участка 
сократится на 0,3 сотки, или на 6,4 %. На основе полученных результатов анализа разработаны научно 
обоснованные предложения по развитию деятельности приусадебных хозяйств.

Ключевые слова: приусадебное хозяйство, AR, ARMA, ARIMA, посевная площадь, тест Дики–Фуллера, 
белый шум.

K I R I S H
Mamlakatimizda kambagʻallikni qisqartirish, ularning farovon hayot kechirishi uchun ijtimoiy-iqtisodiy qoʻllab-

quvvatlash maqsadida kam taʼminlangan va muhtoj oilalarga moddiy yordam berish, bolalar, yoshga doir, ish 
stajiga ega boʻlmagan keksa yoshdagi va mehnatga layoqatsiz aholiga hamda nogironlar parvarishi bilan band 
boʻlgan fuqarolarga parvarishlash nafaqasini tayinlash toʻgʻrisida Oʻzbekiston Respublikasi Prezidentining 2022-
yil 25-iyuldagi “Oʻzbekiston Respublikasi aholisini ijtimoiy himoya qilish strategiyasini tasdiqlash toʻgʻrisida”gi 
PF-175-sonli Farmoni qabul qilindi. Mazkur strategiya Xalqaro mehnat tashkiloti, Jahon banki va Birlashgan 
Millatlar Tashkilotining Bolalar jamgʻarmasi tomonidan 2020-yilda tayyorlangan “Oʻzbekistonda ijtimoiy himoya 
tizimini baholash” natijalari va tavsiyalariga asoslanib ishlab chiqildi [1]. 

Shu o‘rinda, qishloq aholisi bandligini ta’minlash va ularni daromadli qilish maqsadida 235 ming gektar 
paxta va g‘alla maydoni qisqartirilib, qishloq aholisi uchun 30–50 sotixdan yer ajratilib, natijada ishsiz aholining 
800 ming nafari daromadli bo‘ldi [2]. Olis hududlarda qishloq aholisi bandligini ta’minlashda yaylov yerlaridan 
samarali foydalanish maqsadida yaylov xo‘jaliklariga tegishli bo‘lgan yerlar chorva boqish, pista va bodom 
kabi ko‘chatlarni ekish uchun aholiga 30 yilgacha ijaraga berilishi belgilangan. Shu bilan birga, olis hududlarda 
aholi uchun qishloq xo‘jaligi faoliyatidan keladigan daromad muhim ahamiyatga ega. Shu o‘rinda, Oʻzbekiston 
Respublikasi Prezidentining 2025-yil 14-fevraldagi “Tomorqa yer egalari va dehqon xoʻjaliklari faoliyatida 
zamonaviy tashkiliy tizimni joriy qilish va moliyaviy qoʻllab-quvvatlashning qoʻshimcha chora-tadbirlari 
toʻgʻrisida”gi PF-22-son Farmoni asosida tomorqa yerlari va dehqon xoʻjaliklari yer maydonlaridan samarali 



О
БЕ

СП
ЕЧ

ЕН
И

Е 
 Э

К
О

Н
О

М
И

Ч
ЕС

К
О

Й
 Б

ЕЗ
О

П
АС

Н
О

СТ
И

 В
 У

СЛ
О

ВИ
Я

Х 
Ц

И
Ф

РО
ВО

Й
 Э

К
О

Н
О

М
И

К
И

:  
П

РО
БЛ

ЕМ
Ы

 И
 Р

ЕШ
ЕН

И
Я

612

“RAQAMLI IQTISODIYOT SHAROITIDA IQTISODIY 
XAVFSIZLIKNI TAʼMINLASH: MUAMMOLAR VA YECHIMLAR„

2026-yil, 25-fevral.

foydalanish, sohaga zamonaviy boshqaruv tizimini joriy etish, mahallalarning ixtisoslashuvidan kelib chiqqan 
holda yuqori daromadli va eksportbop mahsulotlar yetishtirishni moliyaviy qoʻllab-quvvatlashga alohida e’tibor 
berildi [3].

M A V Z U G A  O I D  A D A B I Y O T L A R  S H A R H I
Keyingi yillarda turli xil ekologik muammolarni boshqarish bosqichma-bosqich institutsional strategiyalarni 

talab qiladi [4]. Ayniqsa, olis hudud aholisining aksariyati qishloq xo‘jaligi faoliyatidan keladigan daromadga 
tayanishi, bunday iqlim va ekologik muammolar faoliyatdan keladigan daromadga ta’sir ko‘rsatib, xavflarning 
oldini olishda va/yoki ijtimoiy-iqtisodiy tomondan qo‘llab-quvvatlashni talab etadi. Bu borada qishloq 
hududlarida qishloq xo‘jaligi faoliyati bilan bog‘liq noqishloq xo‘jalik faoliyatlarini rivojlantirish aholi daromadlarini 
diversifikatsiya qilish imkoniyatini beradi [5]. Shu bilan bir qatorda, qishloq aholisining ovqatlanish xilma-
xilligini yaxshilaydi [5]. Tahlillar shuni ko‘rsatmoqdaki, hududlarda qishloq va noqishloq xo‘jaliklari faoliyatini 
integratsiyalashtirish [7] va bu borada mexanizmni amalga oshirish xo‘jaliklar faoliyatidan keladigan daromadni 
oshiradi, resurslardan foydalanish, xavflarni kamaytirish va ishlab chiqarish faoliyatini diversifikatsiya qilish 
imkonini beradi. Biroq qishloq va noqishloq xo‘jaliklari faoliyatini yuritishda qishloq aholisining, ya’ni bilim-
ko‘nikmalarini rivojlantirish [8], faoliyat barqarorligini ta’minlashda muhim ahamiyatga ega. Tomorqa xo‘jaliklari 
faoliyatidan keladigan daromadni oshirishda xo‘jaliklarda o‘simlikchilik va chorvachilik faoliyatini birga olib 
borish qishloq aholisi daromadini oshiradi [9].

T A D Q I Q O T  M E T O D O L O G I YA S I
Mazkur tadqiqot ishida Samarqand viloyati statistika ma’lumotlari [11] asosida Samarqand viloyatida 

tomorqa xo‘jaliklari faoliyatining 2026–2032-yillar prognoz ko‘rsatkichlari ishlab chiqildi. Tomorqa xo‘jaliklari 
sonining oshishi bevosita qishloq aholisining oshishi va/yoki qishloqlarda oilalar sonining yillar davomida 
oshib borishi bilan izohlanadi. Mazkur holat, qishloqlarda aholi soni yoki oilalar sonining oshib borishi tomorqa 
yer egalari tomonidan farzandlari oilali bo‘lgandan keyin alohida oila xo‘jaligi sifatida tomorqa yerlarini bo‘lib 
berishlari bilan bog‘liq. Umuman olganda, tomorqa yer maydonlari hajmi o‘zgarmagan, biroq o‘rtacha bir tomorqa 
xo‘jaligi hisobiga to‘g‘ri keladigan yer maydoni kamayib borgan. Xususan, 2025-yilda 2015-yilga nisbatan 1,9 
sotix yoki 26,8 foizga kamaygan. Tomorqa yer maydonlari hajmining kamayishi mamlakatda qishloq xo‘jaligi 
mahsulotlarini ishlab chiqarish hajmiga ta’sir ko‘rsatadi. 

ARIMA modellaridan foydalanib Samarqand viloyatida tomorqa xo‘jaliklari faoliyati prognozini hisoblab 
chiqsak-da, keyingi bosqichda ular qanday tanlab olinganligini keltirib oʻtish muhimdir. ARIMA modelidan olingan 
natijalarni prognoz qilish quyidagi bosqichlar yordamida aniqlanadi: (i) ARIMA modeli tenglamasi kengaytirilgan 
tartibda yozib chiqiladi. Bunda erksiz oʻzgaruvchi chap tomonda va qolgan barcha erkli oʻzgaruvchilar oʻng 
tomonda qoldiriladi; (ii) tenglamaning oʻng tomonida kuzatiladigan yillar boʻyicha ularning prognozlari bilan, 
xatolarni nolga va bazis yillaridagi xatolarni mos keladigan qoldiqlar bilan almashtirish lozim.

Autoregressive (AR) models — bu bir davrda oʻzgaruvchining qiymati bo‘lgan model boʻlib, oldingi 
davrlardagi qiymatlari bilan bogʻliqdir. Moving average (MA) models — oʻzgaruvchining oʻzaro bogʻliqligini 
hisobga oladi va oldingi davrlarning qoldiqlaridan (residuals, qaysiki bizning modeldagi error bilan bog‘liq) 
hisoblaydi. Autoregressive moving average (ARMA) model — yuqorida keltirilgan AR va MA modellarning 
qoʻshilishi natijasini izohlaydi. Bunda, (i) ARMA modeli — bu oʻzidan bir yil oldingi yoki ma’lum davr oldingi 
koʻrsatkichning oʻzgarishi bilan ularning qoldiqlari yigʻindisini oʻzida aks ettiradi; (ii) ARMA (p, q) — bunda p va 
q lar oʻzidan nechta yil oldingi davrni ifodalaydi; (iii) agar p va q davrni ifodalovchi koeffitsiyent ishorasi musbat 
boʻlsa, unda koʻrsatkichlar ma’lum davrgacha tushib va koʻtariladi, biroq umumiy ma’lum davrlar ichida tushish 
boʻladi. 

Dastlab, Samarqand viloyatida tomorqa xo‘jaliklari faoliyati davriy ma’lumotlarining statistik tavsifini 
aniqlash talab etiladi (1-jadvalga qarang).

1-jadval.
Oʻzgaruvchilarning statistik tavsifi1

Oʻzgaruvchilar Oʻrtacha Standart ogʻish Min Max

 t_soni 537.1 32.156 511.2 605.9

 ekin_m 6.4 .646 5.14 7.13

*Izoh: t_soni - tomorqa xo‘jaliklari soni, birlik ming; ekin_m - o‘rtacha tomorqa xo‘jaligi maydoni, sotix; 

1	  Statistika ma’lumotlari asosida muallif hisob-kitobi

Oʻzgaruvchilarning statistik tavsifiga koʻra, ularning oʻrtacha koʻrsatkichidan bir xil uzoqlikda boʻlgan 
standart ogʻish ham minimum va maksimum koʻrsatkichlarini qisman oʻz ichiga olgan. 2004–2025-yillar 
davomida viloyatda oʻrtacha tomorqa yer egalari soni 537,1 ming nafarni tashkil etgan, mos yillarda minimum 
511,2 ming nafarni va maksimum 605,9 ming nafarni tashkil etgan. Viloyatda oʻrtacha tomorqa yer egalari 
hisobiga ekin maydoni 6,4 sotixni tashkil etgan boʻlsa, qaysidir yilda esa maksimum 7,13 sotixni tashkil etgan. 
Oʻzgaruvchilarning har biri oldingi yildagi oʻzgarishga nisbatan statsionar yoki nostatsionarligi tekshirilishi talab 
etiladi. Bu borada tasodifiy “Oq shovqin” testi amalga oshirildi. “Oq shovqin” testi diagnostik tekshiruvlarga 
ishonchli muqobil variantni taqdim etadi, qaysiki vaqtli qator koʻrsatkichlari uchun ARIMA modellashtirishda. 
ARIMA modelida laglar (Lags) — bu oʻzidan 1 yil oldingi yoki ma’lum davr oldingi farqi boʻlib, vaqt kesimida 
davrlarda oʻzgarish boʻlishini talab etadi. Oq shovqin (white noise) — tafovutlarning oʻrtachasi 0 yoki ularning 
oʻzgarishi oʻzgarmas boʻlishidir. 

Samarqand viloyatida tomorqa xo‘jaliklari faoliyati bilan bogʻliq faoliyatni ifodalovchi oʻzgaruvchilarning bir 
yil oldingi oʻzgarishga nisbatan qiymatlari statsionarligini tekshirishda Kengaytirilgan Dikki-Fuller statistik testi 
(Augmented Dickey–Fuller test)dan foydalanildi (2-jadvalga qarang).

2-jadval.
Kengaytirilgan Dikki-Fuller testi(Dickey–Fuller test) natijasi2

Oʻzgaruvchilar Test statis-tikasi 1% kritik qiymat 5% 
kritik qiymat

10% kritik 
qiymat Test turi

 t_soni*** -3.793 -2.552 -1.734 -1.330 Drift- regressiyasi
 ekin_m*** -4.474 -2.552 -1.634 -1.378 Drift- regressiyasi

*Izoh: t_soni — tomorqa xo‘jaliklari soni, ming birlik; ekin_m — o‘rtacha tomorqa xo‘jaligi maydoni, sotix; 
saqlash — qishloq xo‘jaligi mahsulotlarini saqlash omborlari soni, birlik; em_sh — omuxta-yem shoxobchalari 
soni, birlik; ch_bosh — chorva mollari bosh soni, ming bosh.

2-jadvalda keltirilgan Kengaytirilgan Dikki-Fuller statistik testi natijasiga koʻra, viloyatda tomorqa xo‘jaliklari 
soni va o‘rtacha tomorqa xo‘jaligi maydonining 1 foizlik (*** p<0,01) darajada statsionarligi aniqlandi. Shuningdek, 
viloyatda tomorqa xo‘jaliklari soni va o‘rtacha tomorqa xo‘jaligi maydonining muntazamligi tekshirildi (3-jadvalga 
qarang).

3-jadval.
Samarqand viloyatida tomorqa xoʻjaliklar sonini prognozlashda ARIMA model natijalari3

ARIMA qiymatlari ARIMA
(1,1,2)

ARIMA
(2,1,1)

ARIMA
(1,2,1)

ARIMA
(2,2,2)

t_soni (tomorqa xoʻjaliklari soni)
Oʻzgarmas qiymat 4.09 4.113 .698 .768

L1.ar .132 -.268 .081 -.245
L2.ar -.254 -.333
L1.ma .062 .473 -.999*** -.615
L2.ma -.331 -.385
Sigma 14.352 14.282 15.199 13.732

AIC 181.743 181.562 174.498 177.164
BIC 186.965 186.784 177.485 183.139

* p<0.1, ** p<0.05, *** p<0.01 

3-jadval tahlil natijalariga koʻra, Samarqand viloyatida tomorqa xoʻjaliklari sonini ifodalovchi oʻzgaruvchi 
uchun ARIMA(1,2,1) modeli tanlab olindi. Shartga koʻra, oʻrnatilgan modelda eng ishonchli qiymatlarni 
aniqlashda AIC (Akaike Information Criterion) va BIC (Bayesian Information Criterion) test natijalari eʼtiborga 
olinadi. ARIMA modellarida toʻrtta variantdan eng ishonchli qiymatlarni qabul qilishda, qaysi variantda AIC 
(Akaike Information Criterion) va BIC (Bayesian Information Criterion) tanlov mezonlariga koʻra eng kichik 
qiymatga ega boʻlsa, shu variant qabul qilindi. Shu oʻrinda, Samarqand viloyatida o‘rtacha tomorqa xo‘jaligi 
maydonining muntazamligi ham tekshirildi (4-jadvalga qarang).

2	  Statistika ma’lumotlari asosida muallif hisob-kitobi
3	  Statistika ma’lumotlari asosida muallif hisob-kitobi

4-jadval.
Samarqand viloyatida o‘rtacha tomorqa xo‘jaligi maydonini prognozlashdaARIMA model natijalari4

ARIMA qiymatlari ARIMA
(1,0,0)

ARIMA
(0,0,1)

ARIMA
(1,0,1)

ARIMA
(1,1,1)

ekin_m (o‘rtacha tomorqa xo‘jaligi maydoni) 

Oʻzgarmas qiymat 6.244*** 6.399*** 6.260*** -.081**

L1.ar .905*** .889*** .810***

L1.ma .694** .069 -1.000

Sigma .313*** .450*** .312*** .291***

AIC 19.047 33.971 20.940 14.901

BIC 22.319 37.244 25.304 18.034

* p<0.1, ** p<0.05, *** p<0.01 

T A H L I L  V A  N A T I J A L A R
Mazkur ARIMA regressiya modelida olingan tahlil natijalari asosida Samarqand viloyatida 2026–2032-

yillar davomida tomorqa xo‘jaliklari va unga bog‘liq noqishloq xo‘jaliklari faoliyati bilan bogʻliq oʻzgaruvchilarning 
prognoz koʻrsatkichlari ishlab chiqildi (5-jadvalga qarang).

5-jadval.
2026-2032-yillarda Samarqand viloyatida tomorqa xo‘jaliklar va unga 
bog‘liq noqishloq xo‘jaliklar faoliyati bilan bogʻliq faoliyatning prognoz koʻrsatkichlari5

Yillar Tomorqa xo‘jaliklari soni, birlik ming O‘rtacha tomorqa xo‘jaligi maydoni, sotix

2025  605,9 5,16

2026 617,3 5,13

2027 627,9 5,1

2028 643,1 5,06

2029 657,1 5,01

2030 671,7 4,95

2031 687,1 4,89

2032 703,2 4,83

2032-yil 2025-yilga nisbatan oʻzgarishi

Mutloq (+/-)  97,3 - 0,3

Nisbiy (%)  116,1  93,6

5-jadval tahlil natijalariga koʻra, Samarqand viloyatida 2032-yilda 2025-yilga nisbatan tomorqa xoʻjaliklari 
soni 97,3 ming yoki 116,1 foizga oshishini tahlil natijalari koʻrsatmoqda. Biroq, tomorqa xoʻjaliklari sonining 
oshishi bilan oʻrtacha tomorqa xoʻjaligi hisobiga ekin maydonlari hajmi oʻrtasida teskari bogʻliqlik mavjud. 
Xususan, 2032-yilda 2025-yilga nisbatan viloyatda oʻrtacha tomorqa yer maydoni 0,3 sotixga yoki 6,4 foizga 
kamayadi. Ushbu kamayish qishloq hududlarida aholi soni va/yoki oila xoʻjaliklari sonining oshishi bilan 
izohlanishi mumkin [10].

Shu oʻrinda, Samarqand viloyatida 2004–2025-yillarda tomorqa xoʻjaliklari faoliyati prognoz koʻrsatkichining 
grafik koʻrinishini 1-rasmda koʻrishimiz mumkin.

4	  Statistika ma’lumotlari asosida muallif hisob-kitobi
5	  Statistika ma’lumotlari asosida muallif hisob-kitobi

1-rasm. Samarqand viloyatida tomorqa xoʻjaliklari sonining istiqboldagi koʻrsatkichlari grafik ifodasi6

Samarqand viloyatida tomorqa xo‘jaliklari sonining 2026–2032-yillar davomida o‘zgarishiga O‘zbekiston 
Respublikasi Vazirlar Mahkamasining 2022-yil 14-yanvardagi 22-son qaroriga muvofiq qishloq xo‘jaligiga 
mo‘ljallangan yerlarni yer turlari va maydoni bo‘yicha har besh yilda davriy monitoring va xatlovdan o‘tkazish 
amaliyoti ham ta’sir ko‘rsatishi mumkin [12]. Mazkur monitoring natijalari yer resurslaridan foydalanish holatini 
baholash hamda tegishli boshqaruv qarorlarini ishlab chiqishda axborot manbai sifatida xizmat qilishi mumkin.

X U L O S A  V A  T A K L I F L A R
Qishloq hududi aholisi bandligi va daromadga ega boʻlishida tomorqa xoʻjaliklari muhim ahamiyatga ega. 

Samarqand viloyatida tomorqa yer egalari soni 2026-yilda 2025-yilga nisbatan 11,4 ming nafarga, 2030-yilda 
2025-yilga nisbatan 65,8 ming nafarga oshishini prognoz tahlillari koʻrsatmoqda. Biroq, tomorqa yer egalari 
sonining oshishi tomorqa ekin maydoni hajmining ham oshishini izohlamaydi. Turli davrlarda aholi uchun 
ajratilgan tomorqa yer maydonlaridan foydalanish jarayonida aholi va oilalar sonining ortib borishi natijasida 
ayrim tomorqa maydonlarining oila a’zolari o‘rtasida taqsimlanishi kuzatilgan. Tahlil natijalari ushbu jarayon 
tomorqa xo‘jaliklari sonining ortishi bilan birga, o‘rtacha bir xo‘jalik hisobiga to‘g‘ri keladigan ekin maydoni 
hajmining bosqichma-bosqich kamayishiga olib kelayotganini ko‘rsatmoqda. Xususan, 2026-yilda 2025-yilga 
nisbatan oʻrtacha bir tomorqa xoʻjaligi hisobiga ekin maydoni 0,03 sotixga, 2027-yilda 2025-yilga nisbatan 0,21 
sotixga kamayishini rasm ifodasida koʻrishimiz mumkin.

